O Colexio de Traballo Social reclama a Xunta utilizar os
mecanismos legais para impedir que as persoas preceptoras da
RISGA e o IMV asuman os custos da descoordinacidn entre
institucions

e 0O COTSG lembra que existen mecanismos para afrontar esta situacion
sen prexudicar 4 persoa perceptora, incluindo a condonacion.

e Reclaman que as e os traballadores sociais conten coa informacion
axeitada para asesorar adecuadamente as persoas usuarias no proceso
de intervencion social.

Redaccion 21-05-21.- Ante a alarma social xerada pola reclamacién, por
parte da Xunta de Galicia, de importantes cantidades econdmicas as persoas
que perciben a Renda de Insercién Social de Galicia (RISGA) e que recibiron
de forma retroactiva os pagamentos de varias mensualidades de Ingreso
Minimo Vital (IMV), o Colexio Oficial de Traballo Social denuncia que o
Goberno galego carga un problema derivado da sua xestién sobre o colectivo
de persoas que perciben estas axudas.

O Colexio considera que a Xunta debeu buscar férmulas de compatibilidade
entre ambas as prestacidéns no tempo transcorrido dende a entrada en vigor
do Ingreso Minimo Vital. O Goberno autondmico ten a responsabilidade de
non cargar os custos desa falta de planificacién sobre persoas cuxa situacion
econdmica as fai ainda mais vulnerables ante esta decisién.

Dende o COTSG recérdase a Xunta de Galicia que a Lei 10/2013 de Inclusion
Social de Galicia, desenvolta a través do Decreto 14/2019, contempla
mecanismos para solucionar situacidns derivadas de cobros indebidos que
non castigan dobremente a persoa beneficiaria cando a responsabilidade da
situacion non é sua. Concretamente, a compensacion cando se recofieza un
novo dereito a renda de inclusién social ou mesmo a condonacién en funcién
das circunstancias concorrentes, caso da existencia de menores na unidade
de convivencia da persoa que percibe a prestacion.



Descoordinacion e falta de informacion

Esta decision do Goberno galego evidencia unha ausencia de coordinacion
cos Servizos Sociais Comunitarios Basicos e especificos por parte da Xunta,
que non trasladou adecuadamente a informacién sobre as modificacidns e
criterios a seguir. Como profesionais cualificadas/os no proceso de
intervencion social e, mais especificamente, profesionais de referencia para
o seguimento da RISGA, as e os traballadores sociais deben contar con
informacién e conecemento previo ante calquera cambio ou modificacién.
Esta informacion é necesaria para posibilitar un asesoramento adecuado das
persoas usuarias que as preveia ante situacions como a que vén de xerarse.

Por ultimo, o COTSG reclama que as directrices e criterios autonémicos sobre
esta prestacion e as sUas condicions sexan homoxéneos e coordinados entre
as distintas xefaturas territoriais. Este &, alerta o Colexio, o Unico xeito de
garantir os principios de xustiza, equidade e igualdade para todas as persoas
que hoxe son beneficiarias destas axudas no territorio galego.

Madis info: 604 07 63 63 (gabinete Comunicacion COTSG)



